
Árni Gregersen

Ein kann ikki leggja  sitandi 
samgongu undir at leggja 
stórt arbeiðstrýst á Løg­
tingið.

Síðani samgongan tók 
við valdinum 15. september 
2015 hava tað verið munandi 
færri tingfundir enn tað van­
liga eru.

Og eisini nú vit nærk­
ast endanum á fyrsta mán­
aðinum í ár, vísir tað seg, at 
fundarvirksemi hevur verið 
heldur lakari enn vanligt.

Ikki tí, samgongan hevur 
sett sær fyri at loysa fleiri 
stórmál og fleiri av teimum 
áðrenn hendan tingsetan 
endar undan summarfrítíð­
ini.

Fyrst og fremst er tað 
spurningurin um eina nýggja 
fiskivinnuskipan, sum leggur 
tíðartrýst á. Galdandi skipan 
um vinnuligan fiskiskap fer 
úr gildi á nýggjárinum og 
tá ið tað hendir so fella  øll 
loyvir aftur til landið og 
ongin sleppur at fiska.

Tí er tað avgerandi fyri 

samgonguna, at ein nýskip­
an verður sett í gildi og sam­
gonguleiðararnir hava sagt, 
at eitt uppskot um fiski­
vinnunýskipan verður lagt 
fyri tingið í hesi tingsetuni.

Politiska skipanin er væl 
greið yvir, at hetta mál longu 
er drigið alt ov langt út. Tey 
vita eisini, at tað als ikki 
ber til hjá nøkrum teirra at 
renna undan ábyrgd, tí so at 
siga allir flokkar hava sitið í 
samgongu og vita at lógin fer 
úr gildi á nýggjárinum í ár.

Kortini hava skiftandi 
samgongur ikki megnað at 
finna semjur um, hvussu 
fiskivinnan skal skipast. 
Árini  eru farin og alt er bert 
endað í tosi – ikki við handl­
ing.

Tryggar karmar
At politiska skipanin ikki 
hevur megnað at gjørt eina 
nýggja skipan kann undra, 
serliga tá ið hugsað verður 
um, at allir politiskir flokkar 
gjøgnum árini hava sagt, at 
tað hevur alstóran týdning 
at vinnan hevur tryggar 

karmar at virka undir.
So sjálvt um tað nú er 

gingin 10 ár, síðani lógin 
endaliga var søgd at fara úr 
gildi, so er onki komið í stað­
in fyri.

Hendan samgongan fór til 
verka beinanvegin.

Fyrst var ein nýskip­
anarbólkur við fylgibólkum 
settur at koma við uppskoti 
til, hvussu fiskivinnan skal 
skipast í framtíðini.

Høgni Hoydal, lands­
stýrismaður við fiskivinnu­
málum, setti bólkin og gav 
bólkinum ein arbeiðssetning.

Og tað er hetta, sum í 
løtuni fyrst og fremst forðar 
fyri einari breiðari politiskari 
semju.

Meðan landsstýrismað­
urin gjøgnum tilgongdina 
hevur sagt, at vit skulu hava 
eina marknaðarskipan, so 
vilja andstøðuflokkarnir 
ikki taka undir við mark­
naðarskipanini, sum í van­
ligari talu verður kallað upp­
boðssøla.

Munur í andstøðuni 

POLITIKKUR

Høgni Hoydal, landsstýrismaður 
við fiskivinnumálum, væntar at 
samráðinganar fara at flyta seg 
meiraq, nú tíðin fer undan


